
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса географическöй объект ним каталог лöсьöдан да нуöдан пöрадок вынсьöдöм йылысь

Коми Республикаын Коми Республикаса географическöй объект нимъясöн öткодя да пыр вöдитчöм могысь да индöм нимъяс Коми Республикаса государственнöй кывъяс вылын видзöм могысь Коми Республикаса Правительство шуис:
1. Вынсьöдны Коми Республикаса географическöй объект ним каталог лöсьöдан да нуöдан пöрадок.

2. Тшöктыны Коми Республикаса географическöй объект ним каталогсö нуöдны "Коми Республикаса вöр-ва озырлун да гöгöртас видзöм кузя юöр сетан мутас фонд" Коми Республикаса государственнöй учреждениелы.
Коми Республикаса Юралысь                                                     В.Торлопов

Сыктывкар

2007 вося август 24 лун

198 №

ВЫНСЬÖДÖМА

Коми Республикаса Правительстволöн

2007 во август 24 лунся 198 №-а шуöмöн

(содтöд)

Коми Республикаса географическöй объект ним каталог
лöсьöдан да нуöдан

ПÖРАДОК

Коми Республикаса географическöй объект нимъяс лöсьöдан да нуöдан тайö пöрадоксö (водзö – Пöрадок) лöсьöдöма "Административно-территориальнöй да муниципальнöй тэчас кузя могъяс олöмö пöртöм йылысь, Коми Республикаын географическöй да мукöд объект нимъяс йылысь" Коми Республикаса Оланпас серти да сійö олöмö пöртö Коми Республикаса географическöй объект ним каталог лöсьöдан да нуöдöм кузя могъяс.
1. Географическöй объект нимъяслы подулöн лоöны:

общегеографическöй да топографическöй картаяс;

Россия Федерацияса Правительстволöн правовöй актъяс;

Коми Республикаса государственнöй власьт органъяслöн, Коми Республикаса государственнöй органъяслöн правовöй актъяс, муниципальнöй правовöй актъяс;

историческöй да архивнöй документъяс;

лесоустройство материалъяс;

мукöд документ, кытчö пырöны географическöй объект нимъяс.

2. Географическöй объект нимъяссö колö пыртны Коми Республикаса географическöй объект ним каталогö татшöм лоöмторъяс дырйи:

выль географическöй объект артмигöн;

öнія географическöй объектлы выль ним сетігöн;
нимтöм географическöй объектлы ним сетігöн;

географическöй объектлöн род вежсигöн;
географическöй объектлысь ним, мый абу артыштöма Коми Республикаса географическöй ним каталогын, аддзигöн.

3. Коми Республикаса географическöй объект ним каталогö пырöны каталог карточкаяс да найö гижсьöны тайö Пöрадок дорö 1 содтöдын индöм форма серти, нуöдöны уджсö бумага да электроннöй носитель вылын тайö Пöрадок дорö 2 содтöдын индöм Каталожнöй карточка гижöм кузя инструкция серти.

4. Коми Республикаса географическöй объект ним каталогысь юöръяс сетсьöны дон босьттöг, юасьысь мортлöн гижöда шыöдчöм подув серти, бумага либö электроннöй носитель вылö каталожнöй карточкасö копируйтöмöн.

Коми Республикаса географическöй объект ним

каталог лöсьöдан да нуöдан пöрадок дорö
1 СОДТÖД

	Коми Республикаса географическöй объект ним каталог
	                   №



	КАТАЛОЖНÖЙ КАРТОЧКА*
	

	1. Медшöр юöр:
	

	(01) Нормализуйтöм ним

	роч форма
	
	коми форма
	

	латинскöй графикаын
	
	латинскöй графикаын
	

	(02) Нормаö вайöдöм ним лöсьöдан источникъяс

	
	

	(03) Нормаö вайöдöм ним лöсьöдан кадпас

	
	

	(04) Географическöй объектлöн род
	роч форма
	
	(05) Öнія объектлöн признак
	

	
	коми форма
	
	
	

	(06) Географическöй объектлысь род урчитан источник
	

	(07) Географическöй объектлысь род урчитан кадпас
	
	(08) Олан пунктлöн административнöй статус
	

	Географическöй объектлöн места

	(09) Россия Федерацияса субъектлöн ним
	

	(10) Адм.-терр. юкöн ним
	

	Объектлöн географическöй координатъяс:

	(11) Широта
	(12) Долгота

	
	

	(13) Мукöд географическöй объект дорö сибöдöм
	

	2. Содтöд юöр

	(14) Ним вариантъяс
	(15) Ним вариант лöсьöдан источникъяс
	(16) Ним вариант лöсьöдан кадпас
	(17) Нормаö вайöдöм ним вежан кадпас

	
	
	
	

	
	
	
	

	
	
	
	

	
	
	
	

	
	
	
	

	(18) Географическöй объектлöн род вариантъяс
	(19) Географическöй объектлысь род вариант индан источник
	(20) Географическöй объектлысь род вариант индан кадпас

	
	
	

	
	
	

	(21) Пасйöд (географическöй объект нимлöн вежöртас да мукöд юöр)

	


	Гижис _____________________________
	Кадпас__________________________

	            (О.Н.В. кырымпас)
	             (во, тöлысь, лун)

	Видлаліс ___________________________
	Кадпас __________________________

	             (О.Н.В. кырымпас)
	              (во, тöлысь, лун)


* Каталожнöй карточкаö гижöдыс вöчсьö 2 содтöд серти сійöс гижан Инструкция кузя.
Коми Республикаса географическöй объект ним

каталог лöсьöдан да нуöдан пöрадок дорö
2 СОДТÖД

Каталожнöй карточка

ГИЖÖМ КУЗЯ ИНСТРУКЦИЯ
(__№-а) полеын Коми Республикаса географическöй объект ним каталогын индыссьö каталожнöй карточкалöн дорвыв номер.

(01) полеын индыссьö коми да роч кывъяс вылын нормаö вайöдöм географическöй объект ним, а сідзжö нимъяс, кутшöмъясöс сетöма английскöй алфавит шыпасъясöн транслитерация ногöн урчитöм государственнöй стандартъяс серти. Коми алфавит шыпасъяс гижöм вылö вöдитчöны  символъясöн: "Ö,ö" – "О’, о’" да "і" – "і’".
(02) полеын индыссьöны коми да роч кывъяс вылын нормаö вайöдöм географическöй объект ним источникъяслöн тыр нимъяс.

(03) полеын индыссьö нормаö вайöдöм географическöй объект ним индан кадпас.

(04) полеын индыссьö географическöй объектлöн род.

(05) полеын индыссьö öнія географическöй объектлöн признак: "öнія кадся", "вöвлöм". Олан пунктöн лоан объектсö индöма кö кыдзи "вöвлöм", сэки (21) полеö пыртсьö учётнöй пасйöдъясысь сійöс киритöм йылысь гижöд.
(06) полеын индыссьö географическöй объектлöн ним йылысь юöръяс сетан источниклöн тыр ним, мый серти индыссьö сылöн родыс.

(07) полеын индыссьö Коми Республикаса географическöй объектлысь род индан кадпас.

(08) полеын индыссьö олан пунктлöн административнöй статус. Полесö гижöны сöмын олан пунктъяслы.
(09) полеын индыссьö Россия Федерацияса субъектлöн тыр ним, кодлöн мутасын лоö географическöй объектыс.

(10) полеын индыссьöны административно-территориальнöй юкöн нимъяс, кодлöн мутасын эм Коми Республикаса географическöй объектыс.

(11) да (12) полеясын индыссьöны географическöй объектлöн географическöй координатъяс: широта да долгота, мый босьтöма 1:200000 масштаба топографическöй картаысь.

(13) полеын висьталöма географическöй объектлысь местасö гырысь либö бура тöдса географическöй объект серти: ю, туй, олан пункт, кыр йыв да с.в.
(14) полеын индыссьö Коми Республикаса географическöй объектлöн став индöм вариантыс, кутшöмъяс торъялöны нормаö вайöдöм нимъясысь.

(15) полеын индыссьöны Коми Республикаса географическöй объектлöн ним источникъяс, кутшöмъяс серти лöсьöдöма географическöй объект нимъяслысь вариантъяссö.
(16) полеын гижсьöны географическöй объект нимъяслысь вариантъяс лöсьöдан кадпасъяс.

(17) полеын индыссьöны географическöй объектлöн нормаö вайöдан ним вежан кадпасъяс.
(18)  полеын индыссьöны географическöй объектлысь род лöсьöдöм вариантъяс.

(19) полеын индыссьöны географическöй объект нимъяслöн источникъяс, кутшöмъяс серти индöма географическöй объектлысь род вариантъяс.

(20) полеын индыссьö географическöй объектлысь род вариантъяс лöсьöдан кадпас.
(21) полеын индыссьö содтöд юöр: географическöй объект нимлöн вежöртас, шуанноглöн аслыспöлöслун, историческöй сяма юöръяс да мукöд.
Комиöдіс   Афанасьева Е.Е.

5 926 пас

